	Fusha: Shkencat e natyrës
	Lënda:  Biologji
	Shkalla: 3
	Klasa: VI

	Tema mësimore: 
Gjithçka fillon me dritën 
e Diellit
	Situata e të nxënit: Në klasë
Nxënësit kujdesen për bimët me lule të mbjella nër vazo në klasë. Nxënësit do të ekplorojnë se si zhvillohen bimët (ose jo).

	Rezultatet e të nxënit të kompetencave të fushës sipas temës mësimore:
· Zbulon rolin e bimës si prodhues në një zinxhir ushqimor.
· Krahason një bimë të shëndetshme me një bimë jo të shëndetshme.
	Fjalë kyçe: 
· energji;
· Diell;
· prodhues;
· bimë.

	[bookmark: _GoBack]Burime: Teksti, interneti.
Lapsa me ngjyra, foto bimësh të ndryshme, vazo me lule të ndryshme etj.
	Lidhja me fushat  kurrikulare:
Shoqëria dhe mjedisi, sporti dhe shëndeti.

	Metodologjia dhe veprimtaritë e nxënësve

	Organizimi i orës së mësimit

	Fazat
e strukturës
	Metoda/Teknika mësimore
	Veprimtaritë
e nxënësve
	Organizimi
i nxënësve
	Koha

	Hapi I
	Brainstorming
	Zhvillimi i fjalorit
	E gjithë klasa
	10’

	Hapi II
	Grupet e ekspertëve & vëzhgim
	Të nxënit në bashkëpunim
	Punë në grupe
	20’

	Hapi III
	Vëzhgo - konkludo
	Të menduarit kritik
	Punë në grupe
	15’

	Veprimtari 1: Shtroj pyetjen: Çfarë u nevojitet bimëve që të rriten?
Shkruaj në tabelë të gjitha mendimet e nxënësve duke theksuar nevojën që kanë bimët për ujë, për ajër dhe për dritën e Diellit si dhe  për lëndë ushqyese nga toka.
Organizoj nxënësit në grupe dhe i orientoj të vrojtojnë figurën në tekst, faqe 10, për t’iu përgjigjur pyetjeve.
Paraqes para nxënësve dy vazot me lule të klasës të marra në vëzhgim. (Dy vazo të njëta me bimë me lule vëzhgohen për disa ditë. Njëra ujitet rregullisht dhe tjetra lihet për pa ujë). Bëj pyetje për diskutim:
1. Çfarë dalloni në këto dy lule?
2. Si mendoni, pse ngjyra e gjetheve nuk është e njëjtë?
3. Cila prej tyre është e shëndetshme dhe cila jo? Pse mendoni në këtë mënyrë? 
4. Po ne, për të qenë të shëndetshëm për çfarë kemi nevojë?
5. Jepni mendimin tuaj: çfarë kushtesh të nevojshme duhet të plotësojmë që një bimë të rritet 
e shëndetshme? 
Veprimtari 2: U kërkoj nxënësve të vëzhgojnë figurën në fq.11 të tekstit dhe më pas u drejtoj 
këto pyetje:
1. Ç’përfaqësojnë lidhjet ndërmjet kafshëve të paraqitura në figurë?
2. Pse një zinxhir ushqimor fillon me bimë?
3. Çfarë i duhet një bime për të prodhuar vetë ushqimin?
4. Çfarë do të ndodhte me kafshët barngrënëse nëse të gjtha bimët në tokë do të vdisnin?
5. Çfarë do të ndodhte me kafshët mishngrënese nëse kafshët barngrënëse do të pakësoheshin 
ose zhdukeshin?

	Vlerësimi sipas niveleve të arritjes për temën mësimore:
Nxënësi analizon rolin e bimës si prodhues në një zinxhir ushqimor 
N2: Tregon se zinxhirët ushqimorë fillojnë me bimë.
N3: Shpjegon se zinxhirët ushqimorë fillojnë me bimë që përdorin energjinë e Diellit 
për të prodhuar ushqimin.
N4: Zbulon rolin e bimës si prodhues në një zinxhir ushqimor.
Nxënësi krahason një bimë të shëndetshme më një bimë jo të shëndetshme.
N2: Tregon se që një bimë të rritet e shëndetshme duhet të plotësohen disa kushte.
N3: Përshkruan kushtet që i duhen një bime për t’u rritur e shëndetshme;
N4: Krahason një bimë të shëndetshme me një bimë o jtë shëndetshme.

	Detyrë shtëpie: Veprimtaria me shkrim e detyrës “Bëj një rrjet ushqimor” në fq.12 të fletores 
së punës.



